
1 LAGAUMGJÖRÐ 

Um sjóði og stofnanir, sem starfa samkvæmt staðfestri skipulagsskrá, gilda lög nr. 19/1988. Þar 
segir í 1. gr.: 
 
�Lög þessi taka til sjóða og stofnana sem starfa samkvæmt skipulagsskrá staðfestri af 
dómsmálaráðherra, samkvæmt lögum þessum eða samkvæmt skipulagsskrá staðfestri af forseta 
Íslands eða konungi fyrir gildistöku laga þessara, sbr. þó 2. mgr. Undanskildir lögum þessum eru þó 
þeir sjóðir og stofnanir sem stofnað er til með lögum, ákvörðunum Alþingis eða 
milliríkjasamningum enda þótt skipulagsskrá þeirra sé staðfest.�� 
 
Megintilgangur laganna er annars vegar sá að tryggja betri yfirsýn um sjóði og stofnanir, sem hér 
um ræðir, og skapa um leið möguleika til að breyta skipulagsskrá þeirra, sameina þau eða jafnvel 
leggja niður. Hins vegar geyma lögin heimild til handa dómsmálaráðherra til að grípa til sérstakra 
ráðstafana ef meðferð og hagsmunagæsla vörslumanna eða forsvarsmanna staðfestra sjóða og 
stofnana reynist óforsvaranleg. 
 
Um sjálfseignarstofnanir, sem stunda atvinnurekstur, gilda lög nr. 33/1999. Samkvæmt þeim heldur 
embætti ríkisskattstjóra sérstaka skrá yfir þessa aðila sem svipar um margt til hlutafélagaskrár. 
Fram að gildistöku áðurnefndra laga tóku lög nr. 19/1988 til starfsemi þessara aðila og þar með 
voru þeir undir eftirliti Ríkisendurskoðunar. Frá 1. nóvember 1999 nær eftirlit hennar hins vegar 
aðeins til sjálfseignarstofnana sem ekki stunda atvinnurekstur. 
 
Vakin skal athygli á því að hinn 1. janúar 2007 tóku gildi lög nr. 143/2006 um breytingar á ýmsum 
lögum vegna flutnings verkefna frá dóms‐ og kirkjumálaráðuneyti til sýslumannsembætta. Í 1. gr. 
laganna er mælt fyrir um breytingu á lögum um sjóði og stofnanir, sem starfa samkvæmt staðfestri 
skipulagsskrá, nr. 19/1988. Breytingin felur í sér að frá og með 1. janúar 2007 skal sýslumaður sá, 
sem dómsmálaráðherra ákveður, annast framkvæmd laga nr. 19/1988 en áður hafði ráðherrann 
þetta hlutverk. Sýslumaður skal staðfesta skipulagsskrár sjóða og stofnana, sem heyra undir lögin, 
enda uppfylli þau lagaskilyrði, halda skrá yfir þau, ákveða hvort breyta megi skipulagsskránum eða 
hvort sjóður/stofnun verði lögð niður eða sameinuð annarri. Jafnframt ber honum að ákveða hvort 
heimila eigi veðsetningu eða sölu á fasteign í eigu sjóðs eða stofnunar. Loks er það hlutverk 
sýslumanns að óska eftir við lögreglustjóra að hann taki í sínar vörslur skjöl og eignir sjóðs eða 
stofnunar ef reikningum og skýrslum er ekki skilað til Ríkisendurskoðunar á tilskildum tíma.  
 
Með reglugerð nr. 1125/2006 um framkvæmd laga um sjóði og stofnanir, sem starfa samkvæmt 
staðfestri skipulagsskrá, fól dómsmálaráðherra sýslumanninum á Sauðárkróki að annast 
framkvæmd laganna. Breytingar þessar voru liður í þeim áformum stjórnvalda að efla og styrkja 
sýslumannsembætti utan höfuðborgarsvæðisins og komu þær eins og áður er getið til framkvæmda 
frá og með 1. janúar 2007. 

Svo sem segir í nefndri 1. gr. laga nr. 19/1988, sbr. reglugerð nr. 1125/2006, staðfestir 
sýslumaðurinn á Sauðárkróki nýjar skipulagsskrár. Jafnframt skal bera upp breytingu á áður 
staðfestri skipulagsskrá eða beiðni um að leggja niður sjóð eða stofnun til samþykktar hjá 
sýslumanni. Hann getur einnig átt frumkvæði að því að leggja niður sjóð eða stofnun og lagt til 
breytingar á skipulagsskrá þeirra. Áður en sýslumaður staðfestir breytingar á skipulagsskrám, 
sameinar sjóði eða stofnanir eða leggur þær niður, skal hann ætíð leita umsagnar 
Ríkisendurskoðunar. Stofnunin getur einnig átt frumkvæði að því að tekin verði afstaða til aðgerða 
sem þessara. 
 
Af 1. mgr. 1. gr. laganna má ráða að þau taka aðeins til sjóða og stofnana, sem starfa á grundvelli 
skipulagsskrár, sem staðfest hefur verið af dómsmálaráðherra eða sýslumanni. Það er algerlega 
komið undir stofnendum eða stjórn viðkomandi sjálfseignarstofnunar, sem ekki stundar atvinnu‐
starfsemi, hvort leitað sé eftir slíkri staðfestingu. Það sem fyrst og fremst vinnst með staðfestingu 
samkvæmt framangreindum lögum er að viðkomandi stofnun lýtur þar eftir beinu eftirliti 
stjórnvalda og Ríkisendurskoðunar. Að auki er almenningi tryggður aðgangur að skrá um umsvif og 
eignir sjálfseignarstofnunarinnar. Þá eru stjórn hennar settar nokkrar skorður um meðferð á 
eignum t.d. er henni óheimilt að selja eða veðsetja fasteignir sínar nema með samþykki 
sýslumannsins á Sauðárkróki.  
 
Nákvæma skilgreiningu á hugtakinu sjálfseignarstofnun er hvorki að finna í lögum nr. 19/1988 né 
lögum nr. 33/1999 um sjálfseignarstofnanir, sem stunda atvinnurekstur. Í greinargerð með 
frumvarpi að lögunum nr. 19/1988 segir t.d. aðeins að með sjóðum og stofnunum í greinargerðinni 
sé átt við „hverskonar sjálfseignarstofnanir sem fengið hafa staðfestingu ríkisvaldsins og sem settar 
hafa verið reglur fyrir og ætlað er að varðveitast í því skyni sem reglurnar mæla nánar fyrir um��.   
 
Það sem einkum greinir sjálfseignarstofnanir frá öðrum lögaðilum er, eins og heitið á þessu 
eignarformi ber með sér, að þær eiga sig sjálfar. Eitt mikilvægasta einkennið er að þeir, sem hafa 
látið fé af hendi rakna við stofnun sjálfseignarstofnunar, geta ekki á neinn hátt endurkrafið hana um 
framlagið. Stofnfé og aðrir fjármunir, sem renna til sjálfseignarstofnunar, skulu m.ö.o. innt af hendi 
með óafturkræfum hætti til þess að verða notaðir í nánar ákveðnum tilgangi samkvæmt 
skipulagsskrá. Til hliðsjónar má í þessu sambandi benda á 2. gr. laga nr. 33/1999 en þar segir að 
�sjálfseignarstofnun samkvæmt lögum þessum verður til með þeim hætti að reiðufé eða önnur 
fjárverðmæti eru afhent óafturkallanlega með erfðaskrá, gjöf eða öðrum gerningi til ráðstöfunar í 
þágu sérgreinds markmiðs ....��. Þykir mega fullyrða að það sama gildi í þessu efni um stofnanir, sem 
starfa skv. lögum nr. 19/1988. 
 
Annað megineinkenni sjálfseignarstofnana, hvort sem þær starfa skv. lögum nr. 18/1988 eða nr. 
33/1999, er að þær skulu lúta sjálfstæðri og óháðri stjórn, sem ein er bær að taka ákvarðanir um 
rekstur þeirra og starfsemi, en hvorki stofnendur né einhverjir aðrir. Til þess að koma í veg fyrir 
hagsmunatengsl, tryggja fullkominn aðskilnað fjármuna eða eigna stofnunarinnar frá eignum 
stofnenda og að öðru leyti undirstrika ótvírætt forræði stofnunarinnar á eignum sínum, er jafnframt 
talið að stjórn sjálfseignarstofnunar þurfi að vera óháð stofnendunum.  
 
Eins og áður er vikið að var gefin út reglugerð um sjóði og stofnanir, sem starfa samkvæmt 
staðfestri skipulagsskrá í ársbyrjun 2008. Reglugerðin er í sjö köflum. Í fyrsta kafla er að finna 
almenn ákvæði, ákvæði um gildissvið, tilurð sjóða og stofnana auk ákvæða um upplýsingaskyldu 

gagnvart sýslumanni og Ríkisendurskoðun. Annar kafli fjallar um skipulagsskrár, efni þeirra og þau 
atriði, sem þurfa að koma fram í skipulagsskrám. Þriðji kafli fjallar um greiðslu stofnfjár og meðferð 
og vörslu á fjármunum sjóða og stofnana. Fjórði kafli fjallar um skipan stjórnar, hlutverk hennar og 
aðrar stjórnareiningar. Þá fjallar fimmti kafli um skipan fjárvörsluaðila og sjötti kafli fjallar um 
breytingar, sameiningu og niðurlagningu sjálfseignarstofnana. 

2.  SKRÁNING, EFTIRLIT O.FL. 

Svo sem vikið er að í 1. kafla heldur Ríkisendurskoðun skrá yfir alla sjóði og stofnanir, sem starfa 
samkvæmt staðfestri skipulagsskrá, og hefur daglega umsýslu með sjóðaskránni, uppfærir hana 
reglulega og hefur eftirlit með að ársreikningar skili sér. Ríkisendurskoðun hefur einnig eftir atvikum 
eftirlit með að ákvæðum skipulagsskrár sé framfylgt. Margvísleg mál, sem upp koma í umsýslu 
þessari, eru afgreidd í samstarfi og samráði við viðkomandi stjórnvöld. 
 
Samkvæmt 3. gr. laganna skal sá, sem ábyrgð ber á sjóði eða stofnun, eigi síðar en 30. júní ár hvert 
senda Ríkisendurskoðun reikning sjóðsins eða stofnunarinnar fyrir næstliðið ár, ásamt skýrslu um 
hvernig fé sjóðs eða stofnunar hefur verið ráðstafað á því ári. Stjórn sjóðs eða stofnunar skal jafn‐
framt tilkynna sjóðaskrá hverjir skipa stjórn hverju sinni. Ríkisendurskoðun skal halda skrá yfir 
heildartekjur og ‐gjöld, svo og eignir og skuldir allra skráðra sjóða og stofnana, auk athugasemda 
sinna við framlagða reikninga. Nýjar upplýsingar skal færa í skrána eftir því sem þær berast.  
Aðgangur að upplýsingum í skránni er öllum frjáls og skal láta þeim, sem eftir því leita, í té afrit af 
henni. 
 
Hjá sjóðaskrá eru geymd eintök af skipulagsskrám allra skráðra sjóða og stofnana, sem kunnugt er 
um. Elsti skráður sjóður og númer eitt á sjóðaskránni er Drápuhlíðarlegat. Skipulagsskrá sjóðsins er 
dags. 14. september 1655. Alls voru 64 sjóðir á sjóðaskrá í árslok 2008, sem staðfestir voru fyrir 
aldamót 1900 og þá af Danakonungi, og eru 16 af þeim enn virkir. Á fyrstu fimm áratugum 
nýliðinnar aldar fjölgaði sjóðunum ört og voru þeir orðnir 710 hinn 1. janúar 1950. Frá upphafi hafa 
verið skráðir 1753 sjóðir og stofnanir á sjóðaskrá. 
 
Samkvæmt 6. gr. laganna er sýslumanninum á Sauðárkróki heimilt við vissar aðstæður að breyta 
staðfestri skipulagsskrá. Þetta á við þegar þjóðlífshættir eða aðrar aðstæður hafa breyst svo mjög 
frá því að skipulagsskrá sjóðs eða stofnunar var staðfest að markmiðum þeim, sem skipulagsskrá 
gerir ráð fyrir, verður eigi náð eða stjórn verður ekki skipuð með þeim hætti, sem mælt er fyrir um. 
Að uppfylltum sömu skilyrðum getur sýslumaður sameinað tvo eða fleiri sjóði eða stofnanir eða lagt 
þá eða þær niður. Eignum þeirra skal þá varið til málefna, sem skyld eru hinum upphaflegu 
markmiðum. Áður en gripið er til þessara úrræða skal sýslumaðurinn á Sauðárkróki ætíð leita 
umsagnar Ríkisendurskoðunar. Hún getur einnig átt frumkvæði að því að tekin verði afstaða til 
aðgerða samkvæmt framansögðu. 
 
Árlega eru sjóðir eða stofnanir sem ekki hafa verið starfandi um lengri eða skemmri tíma lagðir 
niður. Forvinna við að leggja niður sjóð eða stofnun tekur oftar en ekki nokkuð langan tíma. Þegar 
staðfestur sjóður eða stofnun, sem ekki á sér forsjármann eða ‐menn, er lögð niður verður að gæta 
tryggilega að því að hvorki sé gengið á fjárhagslega eða tilfinningalega hagsmuni. Ganga þarf úr 
skugga um hvort einhverjir eigi hagsmuni eða hugsanlegan afskipta‐ og andmælarétt áður en 

sýslumaðurinn tekur endanlega og einhliða ákvörðun um að leggja niður staðfestan sjóð eða 
stofnun. Fæstir þeirra sjóða, sem stendur til að leggja niður, eiga sér gæslumenn eða málsvara. 

3.  SKIL Á REIKNINGUM FYRIR ÁRIÐ 2008 

Í árslok 2009 voru 708 virkir sjóðir og stofnanir, sem skila eiga ársreikningum til Ríkisendurskoðunar. 
Á árinu voru staðfestar 19 nýjar skipulagsskrár og unnið var að því að leggja niður samtals 9 sjóði og 
stofnanir, sem talin eru óstarfhæf.  
 
Í janúar ár hvert sendir Ríkisendurskoðun vörslumönnum virkra sjóða og stofnana á sjóðaskrá 
eyðublöð fyrir ársreikning næstliðins árs til að fylla út og árita. Gögn þessi ber að endursenda 
stofnuninni fyrir 30. júní ár hvert. Þó að vörslumenn fái send eyðublöðin og flestir ráði vel við að 
fylla þau út er því ekki að leyna að skil á ársreikningunum eru slök og skriflegar ítrekanir 
Ríkisendurskoðunar skila ekki þeim árangri, sem æskilegur væri. Í ársbyrjun 2009 voru send út 
reikningsskilaeyðublöð til vörslumanna 705 sjóða og stofnana vegna rekstrarársins 2008. Í lok apríl 
2010 höfðu reikningsskil fyrir árið 2008 borist frá 486 aðilum eða um 69% af þeim, sem fengu send 
eyðublöð. Því vantaði reikninga frá 219 aðilum. 
 
Um helmingur þeirra sjóða og stofnana, sem ekki skila ársreikningum reglulega, eru smáir og margir 
þeirra starfa lítið eða ekkert enda starfsgeta þeirra oftar en ekki takmörkuð vegna smæðar. Þrátt 
fyrir það er sjóðaskrá að lögum skylt að hafa tiltækar þær upplýsingar, sem ársreikningar þessara 
sjóða eiga að sýna, bæði fjárhagsupplýsingar og hverjir skipa stjórn og annað, sem þar á að koma 
fram. 
 
Um miðjan mars 2010 sendi Ríkisendurskoðun áskorun til vörslumanna 220 sjóða og stofnana, sem 
ekki höfðu skilað reikningum fyrir fleiri en eitt ár. Í lok apríl 2010 hafði 121 af þeim skilað. 
 
Ríkisendurskoðun hefur ekki önnur úrræði en þessi við að ganga á eftir skilum á ársreikningum 
sjálfseignarstofnana. Þegar fullreynt þykir að ítrekaðar aðgerðir beri ekki árangur er málum vísað til 
frekari meðferðar hjá stjórnvöldum, sbr. 4. gr. fyrrnefndra laga nr. 19/1988. Hafi skýrsla eða 
reikningur sjóðs eða stofnunar ekki borist í eitt ár eða reikningsskil reynst ófullkomin, getur 
sýslumaður, að fengnum tillögum Ríkisendurskoðunar, falið lögreglustjóra að rannsaka fjárreiður 
sjóðsins eða stofnunarinnar og taka í sína vörslu skjöl og eignir. Skal lögreglustjóri hafa fjárvörsluna 
á hendi þar til sýslumaðurinn hefur skipað málum á annan veg. Kostnað, sem leiðir af rannsókn á 
fjárreiðum og vörslu sjóðs, má leggja á viðkomandi sjóð eða stofnun eftir mati sýslumannsins á 
Sauðárkróki og í samráði við Ríkisendurskoðun. 
 
Ljóst er að margir sjóðir og stofnanir hafa ekki fjárhagslegt bolmagn til að starfa í anda sinnar 
skipulagsskrár. Skynsamlegra kann að vera að leggja þá sjóði niður, sem hafa takmarkaða starfsgetu. 
Skv. gildandi lögum þarf við stofnun nýs sjóðs eða stofnunar að leggja fram lágmarksstofnfé, sem 
breytist í samræmi við verðlagsþróun. Á árinu 2010 skal það nema 926 þús.kr. hið minnsta.  

4. NIÐURSTÖÐUR  

Ársreikningi fyrir rekstrarárið 2008 skiluðu 486 sjóðir eða stofnanir, sem lög nr. 19/1988 ná til.  
Niðurstöðutölur rekstrar‐, efnahags‐ og eiginfjárreikninga þeirra samtals eru sem hér segir í 
milljónum króna: 
 
4.1 Rekstrarárið 2008 

EIGNIR  SKULDIR  EIGIÐ FÉ  TEKJUR  GJÖLD    FJÁRMT/GJÖLD

41.030  15.168  25.862  10.667  11.720  102 
 
Af þessum 486 sjóðum og stofnunum höfðu 104 yfir 5 m.kr. í tekjur á árinu. 100 þeirra áttu eigið fé 
yfir 30 m.kr. 

VIÐAUKI 1:  

NIÐURSTÖÐUR REIKNINGA SJÓÐA OG STOFNANA FYRIR ÁRIÐ 

2008 

VIÐAUKI 2:  

SJÓÐIR OG STOFNANIR Á SKRÁ 1. JANÚAR 2010 

VIÐAUKI 3:  

SJÓÐIR SEM EKKI HAFA SKILAÐ ÁRSREIKNINGUM 

NR.   STAÐF.ÁR NAFN SJÓÐS  SÍÐUSTU SKIL 
 
3     1662 Reynislegat 2005 
8 1759 Thorkilisjóður   2004 
10 1767 Kambshólslegat 2005 
33 1849 Hjaltestedlegat 2005 
44 1882 Gjöf Jóns Sigurðssonar 1995 
47 1889 Gullbrúðkaupslegat Bjarna Þorsteinssonar og Þórunnar Hannesdóttur 2007 
103 1912 Sjóður Margrétar Lehman‐Filhes 2007 
114 1914 Ævinlega erfingjarenta Sigríðar Melsted 2007 
122 1915 Berklaveikrasjóðurinn Þorbjörg 2007 
130 1915 Samgöngubótasjóður Páls Jónssonar 2007 
135 1916 Afmælissjóður hins íslenska Bókmenntafélags 2007 
185 1920 Stsj. Páls og Thoru Melsted 2007 
206 1922 Sjóður Þorvalds Thoroddsen 1992 
279 1928 Msj. Kristrúnar Haraldsdóttur 1999 
300 1929 Msj. Halldórs Jónssonar og Matthildar Ólafsdóttur 1991 
305 1930 Msj. Bjarna Guðmunds., Kristjáns Finnss. og Péturs Andréssonar 2004 
312 1930 Msj. Guðrúnar Þórðardóttur og Kristjáns Albertssonar 1995 
361 1933 Canadasjóður 1997 
421 1938 Msj. Magnúsar Einarssonar söngstjóra 1989 
426 1938 Msj. Höllu Eyjólfsdóttur skáldkonu 2000 
428 1938 Msj. Jóns Baldvinssonar 1995 
436 1939 Msj. Jónasar Jónssonar 2004 
460 1940 Gjafasjóður Guðmundar Snorrasonar 2007 
474 1941 Sjóður til verndar andlegu frelsi íslenskra rithöfunda 2007 
505 1942 Sumargjafasjóður Birtingaholts 2007 
526 1943 Msj. Björns Jónssonar, Móðurmálssjóður 2004 
549 1943 Verðlauna‐ og styrktarsjóður Páls Halldórssonar 2004 
557 1944 Msj. Önnu Ingvarsdóttur 2007 
585 1945 Msj. Þórönnu Jónsdóttur 2004 
691 1949 Stsj. Kennara við Kvennaskólann í Reykjavík 2007 
694 1949 Bryndísarminning 1987 
697 1949 Kristjönugjöf 2007 
712 1950 Skrúðasjóður Hallgrímskirkju í Reykjavík 1999 

712 1950 Skrúðasjóður Hallgrímskirkju í Reykjavík 1999 
729 1950 Húnasjóður 1997 
740 1950 Msj. Hlífar Þórðardóttur 2007 
779 1952 Menningarsjóður Önnu og Alfreðs 2007 
793 1953 Verðlaunasjóður Kirkjubæjar á Rangárvöllum 2006 
806 1953 Stsj. Starfsmannafélags Reykjavíkurbæjar 2002 
816 1954 Verðlaunasjóður Guðrúnar Briem 2007 
827 1954 Msj. Josephine Einarsson 1998 
854 1957 Msj. Sigurðar Stefánssonar og Þórunnar Bjarnadóttur 2002 
859 1957 Stsj. Mikla norræna ritsímafélagsins 2007 
873 1958 Msj. Björns Ólafssonar 2005 
891 1959 Msj. Jóhönnu M. Þorláksdóttur 2004 
952 1961 Fræðasjóður Skagfirðinga 1988 
960 1963 Bókmenntasjóður Félags íslenskra rithöfunda 2000 
971 1964 Msj. Jakobs Jakobssonar 2007 
1026 1968 Msj. Kristjáns og Valgarðs Blöndal 2007 
1027 1968 Menningarsjóður Sparisjóðs Sauðárkróks 2007 
1028 1968 Fegrunarsjóður Sparisjóðs Sauðárkróks 2007 
1057 1969 Utanfararsjóður sjúkra í Strandasýslu 2002 
1060 1969 Msj. Jóns G. Geirssonar og Gróu Gísladóttur 2005 
1082 1970 Kirkjubyggingarsjóður Bolungarvíkur 2007 
1087 1970 Menningarsjóður Borgarbyggðar 2007 
1089 1970 Msj. Dönu Jóhannesdóttur 2007 
1097 1971 Msj. Sigurlaugar Ólafsdóttur 2006 
1103 1971 Menningarsjóður Austur‐Skaftafellinga 2001 
1107 1972 Msj. um Rúnar Vilhjálmsson 1989 
1112 1972 Kvaransminni 2007 
1113 1972 Msj. Margrétar Auðunsdóttur 1992 
1115 1972 Msj. Marsibil Sigurðardóttur 2007 
1121 1972 Leiklistarsjóður Brynjólfs Jóhannessonar 2007 
1122 1973 Msj. Ottó B. Arnar 2004 
1127 1973 Sjóður til stuðnings menntastofnunum á Ísafirði 2006 
1137 1974 Msj. um Ögmund Jónsson 1996 
1146 1975 Móðurmálssjóður Kvennaskólans í Reykjavík 2007 
1154 1975 Hildarsjóður við Kvennaskólann í Reykjavík 2007 
1162 1976 Stsj. og msj. Astma‐Ofnæmissjúklinga 2005 
1178 1977 Msj. Stefáns Hannessonar og Steinunnar Helgu Árnadóttur 2006 
1182 1977 Stsj. lamaðra og fatlaðra í Strandasýslu 2004 
1192 1978 Sjst. Nýlistasafnið 2007 
1198 1978 Msj. Bræðranna frá Sveinagörðum 1993 
1199 1978  Námssjóður Blindrafélagsins 2007 
1202 1978 Msj. Vestri‐Garðsaukahjóna 2005 
1206 1969 Bókasjóður forsetaembættisins að Bessastöðum 1988 
1208 1979 Msj. Sigurlaugar Jónasdóttur frá Ási 2000 
1214 1979 Verðlaunasjóður Guðm. B. Kristjánssonar 2004 
1235 1980 Msj. Helgu og Sigurliða til styrktar stúdentum í raunvísindanámi 2006 
1241 1980 Byggingarsjóður aldraðra Selfossi 2007 
1242 1981 Stsj. Magnúsar Guðbrandssonar 2007 

1244 1981 Framfara‐ og Menningarsjóður Húnvetninga 1996 
1245 1981 Stsj. Þórðar Jónssonar 2004 
1250 1981 Byggingarsjóður dvalarheimilis aldraðra, Eskifirði 2007 
1257 1982 Verðlaunasjóður frk. Ragnheiðar Jónsdóttur, skólastjóra 2007 
1258 1982 Msj. Víkings 2007 
1262 1982 Msj. Jóns Gíslasonar 2007 
1264 1983 Msj. Jóns. J. Þorsteinssonar 2007 
1267 1983 Msj. Marinós Bjarna Kristjánssonar 2007 
1276 1983 Tækjasjóður Landsspítalans 2002 
1278 1983 Verðlaunasjóður Ólafs Daníelssonar og Sigurðar Guðmundssonar 2003 
1279 1983 Msj. frú Stefaníu Guðmundsdóttur 1993 
1284 1984 Framfarasjóður Síldar og Fisks 2007 
1286 1984 Sjóður Víkingakistunnar 2007 
1306 1985 Sjóðurinn Skúta í Mývatnssveit  1992 
1309 1986 Msj. Bryndísar Gísladóttur og Braga Þórs Gíslasonar 1993 
1312 1986 Sjst. Skátaheimili 1992 
1316 1986 Msj. Guðlaugar Bjargar Pálsdóttur 2007 
1317 1986 Fauna, stofnun áhugamanna um náttúruvernd og dýralíf 1989 
1323 1986 Ljósasjóður Jóns Ólafs Guðmundssonar 1990 
1330 1987 Msj. Jóns A. Péturssonar og Ástríðar Einarsdóttur 2000 
1332 1989 Sjst. Móðir og barn 2007 
1334 1983 Sjst. Heimili fyrir aldraða í Grindavík 1992 
1341 1988 Msj. Hjartar Snorrasonar og Ragnheiðar Torfadóttur 1992 
1346 1988 Msj. Þroskahjálpar í Vestmannaeyjum 1998 
1361 1989 Sjst. Nemendagarðar Búvísindadeildar á Hvanneyri 2004 
1382 1990 Msj. Jónasar Sigurbjörnssonar 2007 
1387 1990 Sjst. Ásmegin 2007 
1391 1990 Menningarsjóður Glitnis 2007 
1399 1991 Msj. Guðjóns Samúelssonar 2007 
1404 1991 Líknarfélagið Þrepið 2007 
1410 1992 Söngmenntasjóður Marinós Péturssonar 2006 
1413 1992 Stsj. og msj. Þorbjargar Björnsdóttur 1993 
1418 1991 Menningarsjóður Eyþórs Stefánssonar 2005 
1422 1992 Msj. Baldvins og Margrétar Dungal 2000 
1425 1992 Barnaverndarsjóður 1999 
1428 1993 Stsj. Sólheima í Grímsnesi 2007 
1431 1993 Vísindasjóður Gigtarfélags Íslands 1993 
1440 1993 Vísinda‐ og tækjakaupasjóður Rannsóknarstofu í meltingarsjúkd., 
  lyflæknadeild Landspítala 2004 
1441 1994 Minningar‐ og fræðslusjóður Guðmundar Óla Haukssonar 2004 
1443 1994 Menningarsjóður Sparisjóðs Húnaþings og Stranda 2007 
1446 1994 Msj. um hjónin Sverri Magnússon og Ingibjörgu Sigurjónsdóttur 2007 
1451 1994 Sjst. Sinfónía Æskunnar 1995 
1455 1994 Msj. Guðnýjar Ellu Sigurðardóttur 2006 
1458 1994 Sjst. Waldorfleikskólinn Sólstafir 1999 
1480 1995 Menningar‐ og Styrktarsjóður SPRON 2007 
1481 1995 Msj. Jóhanns Péturs Sveinssonar 2007 
1487 1995 Líknarsjóður Langholtskirkju 1999 
1489 1996 Sjst. Kvikmyndahátíð í Reykjavík 1997 
1494 1996 Sjóður Kristínar Björnsdóttur 2006 

1498 1996 Sjst. Hreyfimyndafélagið 1998 
1510 1997 Verðlaunasjóður Guðmundar P. Bjarnasonar 2007 
1517 1998 Sjst. At‐konur‐áhugahópur um atvinnumál 2007 
1525 1998 Sjst. Ok 2007 
1527 1998 Menningarsjóður Landsbanka Íslands 2005 
1530 1998 Sjst. Húsfélag Hvanneyrar 2007 
1531 1998 Sjst. Tryggvaskáli  2007 
1542 1998 Vídalínsjsjóður Skálholtsskóla  2007 
1544 1999 Msj. hjónanna Málfríðar Guðbjartsdóttur og Hákonar Jónssonar 2007 
1550 1999 Menntunarsjóður Félags Heyrnalausra 2007 
1565 1999 Blikastaðasjóður 2004 
1576 2000 Sjálfseignarstofnunin Minjar 2007 
1578 2000 Listaverkasjóður Þorvaldar Guðmundss. og Ingibjargar Guðmundsd. 2007 
1579 2000 Msj. Kristjáns Sigtryggss., Óskars Garibaldss. og 
  Sigursveins D. Kristinssonar 2007 
1594 2001 Styrktarsjóður Friðriks E. Sigtryggssonar 2004 
1602 2002 Sjst. Kolkuós 2007 
1605 2003 Sólveigarsjóður 2004 
1609 2003 Minningarsjóður Kristjáns Eldjárns gítarleikara 2007 
1614 2003 Sjs. Sjóður Bjargar Símonardóttur 2007 
1615 2003 Msj. Jóhönnu Erasmusdóttur og Svanhvítar Erasmusdóttur 2004 
1619 2003 Landbótasjóður Fljótsdalshrepps 2007 
1626 2003 Styrktarsjóður Halldórs Hansen 2007 
1630 2004 Thorvaldsens‐sjóðurinn 2007 
1644 2004 Sjst. Hvalamiðstöðin á Húsavík 2007 
1654 2005 Góð‐verk 2007 
1665 2006 Hollvinasjóður Hjallatúns 2007 
1670 2006 Msj. Guðmundar Ó. Guðmundss. og Ólafar Ingimundardóttur 2007 
1676 2006 Góðgerðasjóðurinn Fold       Aldrei 
1678 2006 Styrktarsjóður RUMBA    Aldrei 
1688 2007 Styrktarsjóður Þroskahjálpar á Suðurnesjum Aldrei 
1694 2007 Hofsbót      Aldrei 
1695 2007 Markaðsstofa Vestfjarða Aldrei      
1704 2007 Minningarsjóður Dóru Kondrup Aldrei      
1708 2008 Sólarsjóður Aldrei      
1710 2008 Msj. Fjólu og Lilju Ólafsdætra frá Múlakoti Aldrei      
1713 2008 Rannsóknarstyrkur Bjarna Benediktssonar Aldrei      
1715 2008 Listasjóður Ólafar Aldrei      
1717 2008 Faðmur       Aldrei      
1718 2008 Skógræktarsjóður Skagafjarðar Aldrei      
1719 2008 Msj. Guðmundar Böðvarss. skálds og konu hans Ingibjargar Sigurðard. Aldrei      
1720 2008 Glitnir Globe Aldrei      
1727 2008 Rannsóknar‐ og styrktarsj. Lilju G. Hannesdóttur Aldrei      
 




